
Ariketak
Promesak, beti promesak
Landuko dittugunak:

Eukiko baneu≠ Eukiko baneban
 Jango neuke ≠ Jango neban
IKASMAILLA: LHko goi ziklua eta DBH

TALDIA: 6-8 laguneko taldietan

HELBURUA: trukiak egitterakuan ahalera hipotetikoko formak erabiltzia.

MATERIALA: 3. eranskiñeko fitxak eta txartelak

  AZALPENA:  Ikasliak 6-8 laguneko taldetan jarriko dira. Taldiak 6 ikaslekuak badira, izeba Joxeparen eta Paularen fitxak kendu; 7ko taldiak badira, Paularena kendu.

Talde bakoitzari pertsonaien orri bana emon eta familixa bateko senidiak dirala esan. Bakoitzak senide baten izenaren txartela eta izen horri dagokixon azalpen fitxia hartuko dau. Senide bakoitzaren egittekua etxekuek mesede bat egingo dotsen promesa eskatu eta lortzia da; senide bakoitzaren helburua 4 promesa trukatu eta lortzia da.

Lehenego pausua taldekide danak elkartu eta bakoitzak bere txartelan arabera , bere desio edo nahixak zeintzuk diran esango dau, eta bittartian beste taldekidiak adi-adi entzungo dabe, gero informaziño hau baliagarrixa izango jakuelako. Ondoren jolaskide bakoitza mesede eske juango da, lehenengo batengana eta gero bestiarengana, elkarri mesediak egitteko promesak trukatuz.

Promesak trukatzeko modua hau izango da:

-Nik.....................egingo baneu, zuk trukian zer egingo ziñuke?

-Nik....................egingo banotsu, zuk trukian zer egingo lostazuke?

Araua: norberak be promesa bat egingo dabela zin egingo dau, baiña beste promesa baten truke bakarrik. 

( Eranskiña

AMA

Sapatu gabeko hamaiketarako Lide etxian egotia nahi dozu. Anttonek motorra hartuko ez dabela zin eittia lortu nahi dozu. Aittak sukaldia margotu daixela nahi dozu. Norbaittek plantxatzen lagundu daizun nahi dozu.

AITTA

Amak pertsona garrantzitsu batzuk (Iruretagoietarrak) afaltzera gonbidatzia nahi dozu (amak ezin leike jende hori jasan). Aittajaunak amandria oporretan eruatia nahi dozu.

ANTTON

 Sapatu gabian amak autua laga daizula nahidau. Lidek zuri 6 euro lagatzia nahi dozu. Etxeko lanak eitten aittajaunak lagun daizula nahi dozu. Zure egunerako, baten batek kitarra bat erregalatzia nahi dozu.

LIDE

Amak sapatuko kontzertura juaten lagatzia nahi dozu. Amandriak 12 euro lagatzia nahi dozu. Anttonek jaialdira eruan zaittala nahi dozu. Zure egunerako, etxeko norbaittek bzikletia erregalatzia nahi dozu

AITTAJAUNA

Aittak hesixa konpondu daixela nahi dozu. Asteburu honetan Anttonek lorategiko bedarra ebagitzia nahi dozu. Amandriak alkondarak konpodu daixela nahi dozu (amandriari jostia ez jako bape gustatzen). Etxeko norbaittek zuri okela zatitzia nahi dozu.

AMANDRIA

Etxeko lanak eitten Lidek zuri lagundu daizula nahi dozu. Oporretan aittajaunak kanpora eruan zaittala nahi dozu. Kanpora juatekotan, aittak zure autua zaintzia nahi dozu. Etxeko batek lorategixa garbitzen lagundu daizula nahi dozu.

IZEBA JOXEPA

 Baten batek ganbaria txukuntzeko promesa eiñ daizula nahi dozu. Familixako norbaittek lorategiko hesixa konpondu daixela nahi dozu. Datorren sapatuan baten batek zure erosketak eiñ daixela nahi dozu. Datorren domekan baten bat zure billa aireportura juateko promesa lortu nahi ziñuke.

PAULA

Eguastenian norbaittek jaira eruan zaittala nahi ziñuke. Norbaittek Astorian jarriko daben pelikulia ikustera eruan zaittan nahi ziñuke. Etxeko batek 6 euro emotia nahi ziñuke. Zure egunerako musika-aparatu bat erregalatzeko promesia lortu nahi dozu.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

